
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԴԵԿՏԵՄԲԵՐԻ 24-Ի N 1937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Հայաստանի Հանրապետության կառավարությունը  որոշում  է.
1.  Հայաստանի Հանրապետության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման 2-րդ կետում «՝ Հայաստանի Հանրապետության կառավարության որոշմամբ նախատեսված դեպքերում» բառերը փոխարինել «, եթե Հայաստանի Հանրապետության կառավարության որոշմամբ այլ բան նախատեսված չէ»:
1. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՎԱՐՉԱՊԵՏ                                                                                 Հ. ԱԲՐԱՀԱՄՅԱՆ

«____» ___________ 2015թ.

«Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշման մեջ փոփոխություն կատարելու մասին» 
[bookmark: _GoBack]ՀՀ կառավարության որոշման ընդունման

Ներկայումս պետական բյուջեից իրավաբանական անձանց դրամաշնորհները հատկացվում են Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշմամբ սահմանված կարգով, որի համաձայն ՀՀ պետական բյուջեի միջոցների հաշվին դրամաշնորհները իրավաբանական անձի կարգավիճակ ունեցող կազմակերպություններին տրամադրվում են որոշմամբ սահմանված կարգի համաձայն կնքված քաղաքացիաիրավական պայմանագրերի հիման վրա, իսկ կազմակերպությունը, որին հատկացվում է դրամաշնորհ, որոշվում է սահմանված կարգով կազմակերպվող և անցկացվող մրցույթի արդյունքներով: 
Գործնականում լինում են դեպքեր, երբ անհրաժեշտություն է առաջանում պետական միջոցների հաշվին դրամաշնորհները տրամադրել առավել սեղմ ժամկետում և կառավարության կողմից որոշված կազմակերպություններին` հաշվի առնելով վերջիններիս գործունեության առանձնահատկությունները և դրամաշնորհների հատկացման հրատապությունը: 
Նախագծի նպատակն է առավել օպերատիվ և արդյունավետ դարձնել ՀՀ պետական բյուջեից իրավաբանական անձանց դրամաշնորհների հատկացման ընթացակարգը` որոշակիորեն պարզեցնելով ՀՀ կառավարության կողմից ուղղակիորեն նախատեսված դեպքերում դրանց հատկացումը կազմակերպություններին:

